Башкортстан Республикасы Мәгариф министрлыгы

Туймазы районы муниципаль район хакимияте мәгариф бүлеге

Туймазы шәһәренең 1нче санлы бюджет гимназия белем бирү учреждениесе

Урта гасыр әдәбияты буенча дәрес-викторина: «Зирәк егетләр һәм тапкыр кызлар».

                                  Башкарды: Нурисламова Зинфира Гаднановна

2005нче ел
Максат:Укучыларның урта гасыр әдәбияты буенча белемнәрен тикшерү.Борынгы мирасыбызга,тарихыбызга ихтирам тәрбияләү.Сөйләм телен үстерү.

Җиһазлау:1) Г,Исхакый «Идел-Урал»,Яр Чаллы,1992нче ел.2)»Ул дәрья да бу дәрья:борынгы әдәбият»,Казан,1999нчы ел.3)Фәхреддинов Р.Ф.»Болгар вә Казан төрекләре»,Казан,1993нче ел.4)Батулла»Сөембикә:кыйсса»,Казан,1992нче ел.5)Атласи Һ.М. «Себер тарихы.Сөенбикә.Казан ханлыгы»(тарихи әсәрләр),Казан,1992нче ел.6)»Идегәй:татар халык эпосы»,Казан,1990нчы ел.7)»Казан утлары»,1989нчы ел,№1.8)Дәреслек.9)Карточкалар.
Дәрес барышы:1.Укытучы сүзе.Балалар,моңа кадәр сез татар әдәбиятының күп кенә әсәрләре һәм аларның авторлары белән таныштыгыз,фольклор үрнәкләре белән очраштыгыз.Әмма сез өйрәнгән әдәби истәлекләрнең,әдипләрнең барысы да диярлек,нигездә,соңгы гасырга карый.Ә бит татар әдәбиятының мең елдан артыкка сузылган тарихы бар.Урта гасыр әдәбияты бу чиратта үз урынын алып тора.Бүген без сезнең белән урта гасыр әдәбиятына йомгак ясыйбыз.Дәресебезнең шартлары шундый:өч «юл»,алар дүрткә бүленгән һәм өч төстә-кызыл,сары,яшел. Кызыл юлда бер тапкыр да ялгышырга ярамый,Сары юлда бер хата мөмкин,яшел юлда озак йөрергә була.Алар дүрткә бүленгән.Димәк,дүрт шакмакны үтәр өчен дүрт сорауга җавап бирергә кирәк.Кем ялгыша,аның урынына башкалар җавап бирергә тиеш.

2.Бу юлларда ярышыр өчен3 тәгълиматчы сайларга кирәк.Моның өчен укучыларга сораулар бирелә:

-Борынгы төркиләр нинди диннәр тоткан?(Мәҗүси дине(күпаллалык),будда,утка табыну,манихей,яһуди,христиан.)

-Ислам дине кайчан тарала?(7нче гасырның икенче яртысында ук мөселман диненә күчкән төркиләр була.)

-Бу юллар нинди борынгы китаптан алынган?Белгәннәрегезне сөйләгез. «Кыш кунагы –ут»,»Улым,сиңа мираска үгетем шул-ишет син:зирәк иргә юлыксаң,аңа карап эш ит син!»,(Мәхмүд Кашгарый сүзлеге(1072-1074).600 биттән тора.Анда 9 мең тирәсе төрки сүзәләр һәм сүзтезмәгә аңлатма бирелгән.Гарәп телендә.)

-Йосыф Баласагунлының «Котадгу белек»китабының мәгъ нәсен аңлатыгыз.Анда нинди мәсьәләләр яктыртыла?(Кот-бәхет,игелек,изгелек;адгу-изге,игелекле;белек-белем,китап.»Бәхет китабы»-«Благодатное знание»,дип тә йөрткәннәр.Зур күләмле шигъ ри поэма.Авторның идеалы-белемле,укымышлы,гадел,киң күңелле,сабыр,тәрбияле,әхлаклы кеше)
-Белекле кеше үлде,исеме үлмәде,белексезнең исән чакта да исеме үле… .»Бу юлларны кем язган?(Әхмәт Йүгнәки.Ул тумыштан сукыр шагыйрь.)

3.Иң күп дөрес җавап бирүче 3 укучы «юлларда» ярышырга чыга.Иң табышлы юл кемгә эләгер?Моның өчен сорауларга җавап бирергә кирәк.
-Кол Галинең исемен аңлатыгыз.(Әдипнең чын исеме-Гали. «Кол» сүзе-аның кушаматы.Бу сүз «Алла колы»(раб божий)дигән мәгънәне аңлата.

-Кол Гали «Кыйссаи Йосыф» әсәренә сюжетны кайдан алган?(«Коръәннең  12нче сурәсеннән.)
-Әсәрнең идеясе нинди?(Йосыф кебек затларны һәм кешеләрне рәнҗетергә ярамый.Туганнарыңа кешелекле караш һәм гафү итә белә.Бердәмлек,татулык,иминлек.)

4.Беренче тур.Алтын Урда:тарихы һәм мәдәнияте.

-Алтын Урда ничәнче гасырда яшәгән?(18нче гасырның 40нчы елларыннан 15нче йөзнең урталарына кадәр,ягъни, ике гасыр.)

-Нинди җанрларда иҗат иткәннәр?(Хикмәт,дастан,кыйсса,шигъри роман,газәл,робагый,мәсәл,поэма,повесть һ.б..)

-Бу юллар нинди әсәрдән алынган?Авторы турында нәрсә әйтә аласыз? «Күңел баглап Ширингә,янды Фәрһәд,җаны-тәне егетнең кылды фөръяд.Теле сүзне,кулы эшне онытты,Дивана тик юлын чүлләргә тотты.»(Котб,»Хөсрәү вә Ширин»,14нче гасыр урталарында иҗат иткән шагыйрь  .)
-«Сөһәйл вә Гәлдерсен» әсәренең авторы?Кыскача сюжет схемасы нинди?(Сәйф Сараи.Сөһәйл әсирлеккә төшә.Гөлдерсен,хан кызы,аңа гашыйк була.Алар Сахрага кача,тик ачлыктан һәм сусаудан һәлак була.)

5.Беренче турның нәтиҗәләре әйтелә.Кем бөтен сорауларга да җавап биргән,шул «Магистр» исемен ала.

6.Икенче турга чыгар өчен «Идел-йорт» дигән өзекне яттан сөйләргә кирәк.Өч укучы чакырыла.

7.Икенче тур.Казан ханлыгы чоры.17нче йөз әдәбияты.

-Ничәнче гасырларны үз эченә ала?(15нче гасыр урталарыннан 17нче гасырларга кадәр.)

-Мөхәммәдъярның нинди әсәрләрен беләсез?(«Нуры Содур»(«Күңелләр нуры»), «Төхфәи мәрдан»(«Егетләр бүләге»),»Нәсыйхәт»(«Наставление»),)
-«Мечети же татарские все пометати и татарам мечети однолично не ставити и конечно татарские извести.»Бу кайсы чор?Нинди тарихи шәхес?(Явыз Иван.17нче йөз.)

-Ни өчен Мәүла Колыйны суфыйчы шагыйрь  дибез?(Ул Аллага мәхәббәтне,аскетик тормышны зурлый.)

-Шагыйрьнең кеше идеалы нинди?(Аллага чын күңелдән бирелгән,аңа буйсынган зат;ул-ихлас,гадел,ярдәмчел шәхес.

8.Йомгаклар. «Магистр» исеме бирелә.

9.Өченче тур.18нче йөз әдәбияты. «Юллар» сайлаучыларга карточкаларда бирем:»Сәяхәтнамә»,»Мәдхия»,»Мәрсия» җанрларына аңлатма бирергә.Кем тизрәк һәм дөрес җавап бирә,шул яшел «юлга» баса.

-18нче йөзнең төп тарихи вакыйгалары турында сөйләгез.(Русиягә Пётр 1нче идарә итә.Казанда кораблар төзү урыны оештырыла.»Чукындыру конторасы» барлыкка килә.Пугачёв хәрәкәте һ.б..)

-Аксак Каратун кем ул?(Лука Конашевич-татарларның кан дошманы ,аларны үз ихтыярларына каршы чукындырган. «Чукындыру конторасы» оештырган(1740).)
-18нче йөздә иҗат иткән кайсы әдипнең балачагын Г,Тукайныкы,ә күпкырлы эшчәнлеген Ломоносов белән чагыштырабыз?Ни өчен?(Габдерәхим Утыз Имәни.Г.Тукай кебек бик иртә ятим кала.Кулдан-кулга күчеп тәрбияләнә.Астрономия,икътисад,фәлсәфә һ.б. өлкәләрдә эшләгән.)

-Сүзләрнең мәгънәсен аңлатыгыз. «Чичәнлек», «Таяр иде исеннән».(Чичәнлек-телдән шигырь  әйтү,импровизация белән шигырь  чыгару;Таяр иде исеннән-акылын җуяр иде.)

-Иптәшеңә карата мәдхия язарга.Мәрсия кемгә языла?(Үлгән кешегә языла.Мәдхия-мактау җыры.)

10.Өченче турга йомгак ясала. «Магистр» исеме бирелә.

11.Дәрескә йомгак ясала.
